
Натураль саннарны тапкырлау
Максат.1.Натураль саннарны тапкырлау үзлекләрен гомумиләштерү, укучыларның исәпләү күнекмәләрен  ныгыту өстендә эшләү, юл исәпләү формуласын кулланып мәсьәлә чишү күнекмәләрен ныгыту;
2.Укучыларда  логик фикерләүне үстерү, математика фәненә карата  кызыксынуны арттыру, тапкырлауның үзлекләрен мисаллар, мәсьәләләр эшләгәндә куллана белү күнекмәләрен камилләштерү;
3.  Укучыларның сөйләм күнекмәләрен үстерү өстендә эшләү,  үзара ярдәмләшү, ярышып эшләү күнекмәләрен булдыру өстендә эшләү.

Җиһазлау: таблица, карточкалар, компьютер, мультимедиа проектор,  тест, дәреслек.
Дәреснең барышы.
I. Оештыру өлеше. 

-Укучылар бүген без сезнең белән үткән дәресләрдә үзләштергән материалларны кабатлап китәрбез, белемнәребезне мисаллар һәм мәсьәләләр нигезендә ныгытырбыз. Дәрестә актив булырсыз, үзегезнең белемнәрегезне күрсәтерсез дип ышынып калам.
II.Актуальләштерү.Өй эшен тикшерү. 
-Укучылар өй эшенә бирелгән мәсьәлә буенча сорауларыгыз бармы? Кемнәр өй эшен эшләү барышында кыенлык кичерде? Ә хәзер әйдәгез мәсьәләнең чишелешен карап китик. Бәлки кемнәрдер башка ысул белән чишкәндер,  аларның чишелешен дә карарбыз.(Слайдтан мәсьәлә чишелеше күрсәтелә) Укучыларның фикере тыңлана.
1. Ишекне буяу өчен 800гр,тәрәзәне буяу өчен 200гр га азрак ак буяу кирәк.

3 тәрәзә һәм 4 ишекне буяу өчен күпме ак буяу кирәк булыр?

Ишек            800гр             4              ?
Тәрәзә    800-200гр             3              

800· 4+600· 3= 3200+1800= 5000 (гр)= 5 (кг)

Җавап: 5 кг буяу кирәк.

Ә хәзер әйдәгез бергәләп тапкырлауның үзлекләрен искә төшереп китик.
Укучылар ярдәмендә үзлекләр искә төшерелә. Аннан соң слайдтан үзлекләрнең дөреслегенә игътибар ителә. 
	1  үзлек. Тапкырлауның урын алыштыру үзлеге     а ∙ в = в · а

	2 үзлек.Тапкырлауның оештыру үзлеге                а ∙ (в ∙ с) = (а · в) ∙ с

	3 үзлек. 1 гә тапкырлау үзлеге                                 1 ∙ а =  а ∙ 1 = а

	4 үзлек. 0 гә тапкырлау үзлеге                                 0 ∙ а = а · 0 = 0


 Дәфтәрләрдә эш. Кагыйдәләргә таянып  таянып түбәндәге мисалларны телдән исәпләргә һәм җавапларны  язып барырга. Һәр укучыга карточкага язылган мисаллар өләшенә, мөстәкыйль эшләүләре оештырыла.
123 ∙ 2                                                  5 ∙ 110                                                  
50 ∙  (2 ∙ 764)                                     1580 ∙ 0

266685 ∙ 1                                          483 ∙ 2 ∙ 5

25 ∙ 86 ∙ 4                                             25 ∙ 99 ∙ 4

Җавапларның дөреслеге  слайдтан тикшерелә, укучыларның эшенә нәтиҗә ясала. Мисалны эшләгәндә нинди үзлеккә нигезләндегез? дигән сорауга  җаваплар тыңлана.
Логик фикерләүгә күнегүләр. Беренче түгәрәк эчендәге саннарга карап, икенче түгәрәктәге  ? билгесе урынына нинди сан язарга кирәклеген фикерләгез. 
  Укучыларның фикерләре тыңлана. Нәтиҗә ясала. (Җавап слайдтан тикшерелә)

Дәреслек буенча күнегү. Дәфтәрләрдә эш. Һәр аңлатманың мәгънәсе ачыклана һәм дәфтәрләрдә язып куела
№421 мәсьәлә
30 ар кглы 12 ящик алма һәм 40 ар кг лы 8 ящик груша китергәннәр. Түбәндәге аңлатмаларның мәгънәсе нинди:

А) 30∙ 12      б) 12 - 8      в)  40 ∙ 8      г) 40 – 30   д) 30 ∙ 12 + 40 ∙  8   е) 30 ∙ 12 - 40∙ 8
 Укучыларның  җаваплары тыңлана һәм  җаваплар тикшереп барыла. (слайд буенча эш)
Закончалыкларны табып саннар рәтен дәвам итәргә.

4,8,12...

5,10,15...

 2, 4, 8, 16,...

2,1,4,3,6,5.8,7,10..
Укучыларның җаваплары тыңлана, фикерләү ысуллары  ачыклана.
III.Белем һәм күнекмәләрне ныгыту.
1.) Укучыларга вариантлап күнегүләр өләшенә. Исәпләү  һәм үзара тикшерү оештырыла. Нәтиҗәләрнең дөреслеге слайд аша тикшерелә.
(829 – 239) · 75                                         45 · (1238 – 148)

5488 – 66 ∙ 83                                            3672 -  47 ∙ 76

2.Мәсьәләләр эшләү.

1) Карганың очу тизлеге 40 км/сәг,сыерчыкның очу тизлеге карганыкыннан 2 тапкыр тизрәк,ә күгәрченнең очу тизлеге сыерчыкныкыннан 30 км/сәг кә кимрәк.Күгәрченнең очу тизлеген табарга.

Бирелгән мәсьәләнең чишелеше булган аңлатманы табарга:

а) 40 : 2  - 30         б) 40 : 2 + 30           в)  40 ∙ 2 – 30             г) 40 ∙ 2 +30         

2) Велосипедчы  12 км/сәг тизлек белән а сәг һәм  8 км/сәг тизлек белән 2 сәг бара.Велосипедчы бу вакыт эчендә ничә км юл үткән? а =4 булса кыйммәтен табарга.

Мәсьәләнең чишелеше булган аңлатманы күрсәтегез 

а) 12 · а  + 8 ∙ 2         б) 12 · а   - 8 ∙ 2         12 : а  + 8 : 2         12 : а  -  8 : 2  

 а=4 булганда исәпләгез 

Өченче мәсьәлә урыннарда мөстәкыйль эшләү өчен тәкъдим ителә.     
3) Ике эшче бердәй детальләрне эшкәртә.Беренче эшче  сәгатенә  11 әр деталь эшкәртә торган 5 станокка хезмәт күрсәткән. Икенче эшче сәгатенә 15 әр деталь эшкәртә торган 4 станокка хезмәт күрсәткән. 1 сәгатьтә икесе бергә ничә  деталь эшкәрткәннәр. 3 сәгатьтә күпме деталь эшкәрткәннәр? 
Мәсьәлә эшләнә һәм тикшереп нәтиҗә ясала. (слайд аша)

4)  60 ∙ 3 + 75 ∙ 2   аңлатмасы белән чишелә торган мәсьәлә уйларга.

Укучыларның җаваплары тыңлана һәм нәтиҗә ясала.
5) Телдән чишү өчен тәкъдим ителә. Турыпочмаклыкның мәйданын һәм периметрын исәпләү кагыйдәләре искә төшерелә.

Күңелле эстафета.Кем беренче финишка килеп җитә? 

IV.Дәресне йомгаклау.
Рефлексия.
Укучылар үзләренең дәрестәге эшчәнлекләренә нәтиҗә ясыйлар. 

-Без бүгенге дәрестә нинди кагыйдәләрне кабатладык, ул кагыйдәләр безгә ни өчен кирәк, без аларны кайларда кулланабыз.

- Дәрестә актив катнашкан укучыларга билгеләр куела.
V.Өйгә эш.№438,461 ; Кагыйдәләрне укып килергә.

